
蟲魚下品 

石蠶 

原文 

味鹹，寒。主五癃，破五淋，墮胎，內解結氣，利水道，

除熱。一名水虱。生池澤。 

 

註釋 

《吳普》曰︰石蠶，亦名沙虱。神農、雷公︰酸，無毒。生漢中。治五淋，

破隨內結氣，利水道，除熱（《御覽》）。  

《名醫》曰︰生江漢。  

案︰《廣雅》云︰水虱， 也。《淮南萬畢術》云︰沙虱，一名蓬活，一名地

脾。《御覽》蟲豸部引李當之云︰類蟲，形如老蠶。生附石。《廣志》云︰皆虱，

虱色赤，大過蟣。在水中，入人皮中，殺人，與李似不同。 

 

 


